
திண்டுக்கல் மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 35°-36°  செல்சியஸ் ஆகவும், குறைந்தபட்ச வெப்பநிலை 25° - 27°  செல்சியஸ் ஆகவும் பதிவானது. மேலும் மழை பெறப்பட்டது.

குறுஞ்செய்தி :
மாவட்டத்தின் ஒரு சில இடங்களில் ஆகஸ்ட் 21, 22 தேதி மிதமான மழையும் மற்றும் 23, 24, 25 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 33°-35° செல்சியஸ் ஆகவும், குறைந்தபட்ச வெப்பநிலையானது 23°- 25° செல்சியஸ் ஆகவும் பதிவாகலாம். வானம் மேகமூட்டத்துடன் காணப்படும். மணிக்கு 6 முதல் 12 கி.மீ வேகத்தில், தென்மேற்கு மற்றும் மேற்கு திசைகளிலிருந்து காற்று வீசக்கூடும். 
பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (23 – 29 ஆகஸ்ட் 2024): 

மழைப்பொழிவு :

23-08-2024 – 29-08-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை விட சற்று கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

23-08-2024 – 29-8-2024: மாவட்டத்தில் அதிகபட்ச வெப்பநிலையானது  பொருத்தமட்டில் இயல்பை ஒட்டியே காணப்படும். 26° செல்சியஸ் முதல் 32° செல்சியஸ் வரை  இருக்க  வாய்ப்பு

குறைந்தபட்ச வெப்பநிலை :

23-08-2024 – 29-08-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை ஒட்டியே காணப்படும். 18° செல்சியஸ் முதல் 24° செல்சியஸ் வரை இருக்க  வாய்ப்பு.
மாவட்டத்தின் ஒரு சில இடங்களில் ஆகஸ்ட் 21 மற்றும் 22 தேதி கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.

கால்நடை வளர்ப்பு:

மாவட்டத்தின் ஒரு சில  இடங்களில் ஆகஸ்ட்  21 மற்றும் 22ம் தேதி இடி மின்னலுடன் கூடிய  லேசானது முதல் மிதமான மழைக்கு வாய்ப்பு  உள்ளது. வயல்களில் ஆடுகளை கிடை  அமர்த்துதல் மற்றும் மேய்ச்சலின் போது  போதிய பாதுகாப்பு நடவடிக்கைகளை மேற்கொள்ளவும்.   இந்த காலகட்டத்தில் கால்நடைகளை  மேய்ச்சலுக்கு  வெளியே  அனுப்பாமல்,  மின்கம்பம் மற்றும்  மரங்களில்  கட்டாமலும் பாதுகாப்பாக  கொட்டகைகளில்  கட்டி வைக்கும் படியும் கேட்டுகொள்ளப்படுகிறார்கள்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : வெண்டை, மல்லிகை, கால்நடை.
வெண்டை: 
தற்போது நிலவும்  பருவச்சூழ்நிலையில் வெண்டை  பயிரில்  இலை வழி ஊட்டம் தெளித்தல் மிகவும் நல்லது.  
விதைத்து 30 நாட்கள் கழித்து, ஒரு சதவிகித  யூரியா  கரைசலை10 நாட்கள் இடைவெளியில் மூன்று முறை  தெளிக்க வேண்டும்.

 
17 கிராம் மீயூரேட் ஆப் பொட்டாஷ்  ஒரு  லிட்டர்  நீரில்  கரைத்து  விதைத்த 30, 45  மற்றும் 60வது நாளில் தெளிப்பதன் மூலம், விளைச்சலை அதிகப்படுத்தலாம்.

 
வீரிய  ஒட்டு  ரகங்களுக்கு  தண்ணீரில்  கரையக்  கூடிய 5 சதவீத 19-19-19 உரத்தினை  நடவு செய்த 30ம் நாளில் இருந்து 10 நாட்கள் இடைவெளியில் 3 முறை தெளிக்க வேண்டும்.
மல்லிகை: 
ரோஜா, சம்பங்கி மற்றும் மல்லிகை பயிர்களில் சாறு உறிஞ்சும் பூச்சிகளின் தாக்குதல் பரவலாக காணப்படுகிறது. 
இப்பூச்சியின் தாக்குதல் பயிரின் அனைத்து வளர்ச்சி பருவத்திலும் அதிகமாக காணப்படும். 
இதனை கட்டுப்படுத்த ஒரு ஏக்கருக்கு 15-20 என்ற எண்ணிக்கையில் மஞ்சள் நிற ஒட்டுபொறி அட்டைகளை கட்டிவிடவும்  
ரசாயன முறையில், ஒரு லிட்டர் தண்ணீருக்கு 2 மில்லி என்ற அளவில் புரொப்பனோபாஸ் மருந்தினை இலைவழி தெளிப்பாக தெளிக்க வேண்டும்.
கால்நடை:

இடி மின்னல் தாக்குதலிலிருந்து இருந்து கால்நடைகளை பாதுகாக்க விவசாயிகள் கால்நடைகளை மழை கருக்கல் வரும் நேரங்களில் மேய்ச்சச்லுக்கு அனுப்பகூடாது. 
மேலும் மந்தையாக மேயும் வெள்ளாடு மற்றும் செம்மறியாடுகளை மின்னல் தாக்கும் வாய்ப்பு உள்ளது. கால்நடைகளை முள் கம்பி வேலியில் அல்லது மரங்களின் அருகில் கட்டுவதை தவிர்க்க வேண்டும். 
கால்நடை கொட்டைகளுக்கு அருகில் இருக்கும் மரங்களை வேரோடு சாய்ந்து கொட்டகையின் மேல் விழுவதை தவிர்க்க மரக்கிளைகளை கவாத்துத் செய்யவும். 
மேலும் தூங்குமூஞ்சி வாகை  வாதநாராணயனண் போன்ற மரங்கள் அதி வேக காற்றின் போது வேரோடு சாய்ந்து விழ வாய்ப்புக்கள் அதிகம். 
மலைப்பாங்கான குன்று மற்றும் மேடு பள்ளமான பகுதிகளில் மின்னல் தாக்கம் அதிகமாக இருக்கும். மரக்கம்பங்கள் கூடிய மின் வேலிகள் புதைக்கப்பட்ட ஐந்து வருடங்களுக்கு ஒரு முறை பரிசோதனை செய்ய வேண்டும். 
இடியுடன் மின்னல் வரும் மழை காலங்களுக்கு முன்பே அத்தகைய வேலிகளை சரி செய்ய வேண்டும்.
